
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কজ্জলী




 নগেনের ঠোঁট নড়িয়া উঠিল। আস্তে আস্তে বলিল— 'দ - '

 চাটুজ্যে গর্জন করিয়া বলিলেন- 'চোপ রও। — বকুবাবুর আপিসের কড়িকাঠে একটি টিকটিকি আট্কে ছিল। সে যেমনি হাই তুলে আড়মোড়া ভাঙবে, অমনি খ’সে গিয়ে টুপ করে বকুলালের টেবিলে পড়ল! বকুলাল চমকে উঠে দেখলেন— টেবিলেব ওপর একটি টিকটিকি, আর তার নীচেই একখানা পোস্টকার্ড।

 পোস্টকার্ডটি পূর্বে নজরে পড়ে নি। এখন বকুবাবু প’ড়ে দেখলেন তাতে লিখেছে- মহাশয়, শুনছি আপনি ইলেকশনে সুবিধে ক'রে উঠতে পারছেন না। যদি আমার সাহায্য নেন আর উপদেশ-মত চলেন, তবে জয় অবশ্যম্ভাবী। কাল সন্ধ্যায় আপনার সঙ্গে দেখা করব। ইতি। শ্রীরামগিধড় শর্মা।


 বকুলাল উৎফুল্ল হয়ে বললেন - জয় মা কালী, জয় বাবা তারকনাথ ব্রহ্মা বিষ্ণু পীর পয়গম্বর। এই পোস্ট-কার্ডখানি তোমাদেরই লীলা, তা আমি বেশ বুঝতে পারছি। কাল তোমাদের ঘটা ক'রে পূজো দেব,নিশ্চিন্ত থাক। তার পর খুব মনে মনে বললেন— যাতে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৪২টার সময়, ১২ এপ্রিল ২০২৩ তারিখে।

